
GOUVÈNÈ CUOMO MANDE ASISTANS ETA POU DEVÈSMAN GAZ NAN 

RENSSELAER 
 

Apre blakawout toudenkou akoz tanpèt la, apeprè 600 Galon gazolin te devèse 
nan Port Rensselaer 

 
Gouvènè a mande prekosyon kòm gwo tanpèt ap kontinye jiska Samdi swa ak 

Dimanch 

 
Gouvènè Andrew M. Cuomo jodia te mande asistans nan men Depatman Konsèvasyon 
Anviwonman nan Tèminal Buckeye nan Pò Rensselaer kote 600 galon gazolin te 
devèse. Gazolin nan te koule apre yon blakawout toudenkou pandan tanpèt zèklè ak 
loraj, sa ki lakoz ekipman li yo te afebli. Fwit la kontwole aktyèlman nan yon limit 
segondè, e anplwaye Depatman Konsèvasyon Anviwonman ap rete sou plas aswè a 
pou kontwole konfinman ak netwayaj la. 
 
“Sekirite Nouyòkè yo ansanm avèk anviwonman nou an enpòtan, e nou soulaje paske 
yo deja kontwole devèsman aswè a”, Gouvènè Cuomo te deklare. “Administrasyon 
mwen an te travay pou ranfòse standa sekirite epi amelyore repons ijans nan kalite 
evènman sa yo, e nou pral kontinye kontwole devèsman an pandan nwit lan epi fè yon 
ankèt konplè sou enisidan an.” 
 
Ekip Repons pou Devèsman nan Depatman Konsèvasyon Anviwonman Eta kowòdone 
aksyon l avèk Ekip Materyèl Danjere nan Konte Rensselaer ansanm avèk Ajans Sèvis 
Ijans Lokal yo. Yo pral bay plis enfòmasyon sou kontwòl ak repons devèsman an lè yo 
vin disponib. 
 
Ankouraje Nouyòkè yo pou yo pran prekosyon pandan gwo tanpèt 
 
Ensidan an nan Rensselaer te koze alaswit yon blakawout pandan yon tanpèt loraj ak 
zèklè. Gouvènè Cuomo jodia te reyitere demann li pou Nouyòkè yo egzèse prekosyon 
pandan tanpèt sa yo. Anplis de avètisman gwo chalè, Sèvis Nasyonal Meteyoloji te 
prevwa lapli ak gwo loraj grav pou anpil kote nan Eta New York pandan wikenn sa a. 
Tanpèt la gen chans pou bay gwo lapli, raval van ak zèklè. Pandan twa dènye jou ki sot 
pase, zèklè kap frape te lakoz nan omwen twa ka lanmò ak kat blese. Nan Mèkredi, de 
moun te jwenn lanmò nan Konte Genesee apre yon kout zèklè te frape yo, e nan 
Vandredi, senk moun nan Konte Westchester te afekte pa zèklè– touye yon moun epi 
blese kat lòt. 

